
  30. april 2019 

 

Inatsisartut suleriaasianni § 37 immikkoortoq 1 naapertorlugu Naalakkersuisunut apeqqutit imaattut 

matumuuna saqqummiuppakka: 

 

1) Sisimiuni imeqarfik saneqqullugu Kangerlussuarmut aqqusinniortoqassappat sutigununa 

mingutsitsisoqarsinnaanera aarleqqutigineqartoq? Biilit pujuat imaluunniit biilit tatsimut 

nakkarsinnaanerat? 

 

2) Imaluunniit sutigununa mingutsitsinissaq taamak ernumanartigimmat Naalakkersuisut 

akuersinissaminnut nangaassuteqartut? 

 

3) Imeqarfiup ineriartortitsiniarnermut aporfiunerata arlaatigut aaqqiissuteqarfigine-

qarnissaa ilumut Naalakkersuisunit pimoorunneqarpa? 

 

Taamaassimappat periarfissanik sunik misissuisoqarpa? 

 

4) Illoqarfinni allani aamma Sisimiunisuulli imeqarfiit killeqarfiinik ajornartorsiuteqar-

toqarpa? 

 

(Inatsisartuni ilaasortaq Anders Olsen, Siumut) 

 

Tunngavilersuut: 

 

Naluneqanngitsutut ukiuni arlalinngortuni Sisimiuni imeqarfik illoqarfiup ineriartortinniarneqar-

neranut aporfiusoq tamanit ilisimaneqarpoq. 

 

Aporfiusullu qanoq qaangerniarneqarsinnaaneranut siusinnerusukkut § 37-ikkut apeqqutigine-

qartumi (sagsnr. 2019-560), Naalakkersuisuniit siunnersuummik aaqqiissutissamilluunniit akissu-

teqartoqanngilaq, taamaallaalli annerusumik qamuteralannik ingerlasoqarsinnaaneranik immikkut 

akuersissuteqarsimanertik oqaatigalugu. 

 

Qeqqata kommuuniata innuttaasullu ineriartornermut peqataarusullutik, aqqusinersuup aallartin-

nissaanut Naalakkersuisuniit akuerineqarnissartik utaqqikatalluinnalerpaat. Taamaattumik paase-

rusunnarsivoq ajornartorsiutip aaqqiivigineqarnissaanut ilumut Naalakkersuisut aaqqiissutissamik 

ujarleqataanersut. Tassami malunnarmat nikeriartoqarneq ajortoq aaqqiissutaasinnaasumilluunniit 

saqqummertoqassanani. 

 

Apeqqutima ulluit suliffiusut qulit iluanni akineqareersimanissaat kissaatigaara. 

 

 


